
KIRISH

Jahon ta’'lim tizimidagi islohotlar va zamonaviy talablarning oshishi, ta’lim
jarayoniga innovatsion yondashuv va texnologiyalarni joriy etishni taqozo etmoqda.
Ta'lim jarayoniga tatbiq etilayotgan innovatiya wusullari samarasi bo‘lajak
o‘qgituvchilarning kasbiy-pedagogik ijodkorligi xarakteri va uning rivojlanganligi
darajasiga bevosita bog'liq.

Mamlakatimizda ta’lim tizimini isloh qilish, yuqori malakali mutaxassislarni
tayyorlash borasida innovatsion pedagogik texnlogiyalarni qo‘llash borasida keng
ko‘lamli tadbirlar amalga oshirilmoqda. Uzluksiz ta’lim timizning barcha bosqichlarida
ta’lim samaradorligini oshirish, yukak pedagogik mahoratga ega kadrlar tayyorlash
orqali sifatli ta’lim berish imkoniyatlarini kengaytirish bugungi kunning ustuvor
vazifalaridan biridir. Bu borada ta’lim sohasida faoliyat yurituvchi pedagoglarning
amaliyotdagi ko‘nikmalarini mustahkamlash va ilmiy izlnuvchanlikni rivojlantirishga
garatilgan texnologiyalarni takomillashtirish hamda innovatsion faoliyatning turli
darajalarini talab darajasida egallashlari uchun xorijiy tajribalarga asoslangan ta’lim
muhitini, pedagogik sharoitlar va didaktik imkoniyatlarni ta’minlash o‘ziga xos
ahamiyat kasb etadi.

Kadrlar salohiyati jamiyatning iqtisodiy, siyosiy va ma’naviy barqarorligini
ta’'minlovchi asosiy omillardan biridir. Malakali, bilimli va yuksak ma’naviyatli kadrlar
jamiyatda innovatsion rivojlanishni ta’'minlaydi, ijtimoiy muammolarni hal etishda
muhim rol o‘ynaydi hamda davlat boshqgaruvi tizimining samaradorligini oshiradi. Shu
bilan birga, kadrlar salohiyatining yetarli darajada rivojlanmaganligi ijtimoiy
tengsizlik, ishsizlik, boshqaruvdagi samarasizlik kabi muammolarni keltirib chigarishi
mumkin. Bu esa jamiyat barqarorligiga salbiy ta’sir ko‘rsatadi.

Jamiyat barqarorligini ta’'minlashda kadrlar salohiyatini yuksaltirish masalasi
fagat iqtisodiy yoki tashkiliy muammo bo‘lib qolmay, balki chuqur ijtimoiy-falsafiy
mazmun kasb etadi. Chunki bu jarayon insonning bilim, tafakkur, gadriyatlar va
ma’naviy dunyosining rivojlanishi bilan chambarchas bog'liqdir. Kadrlar tayyorlash
tizimida zamonaviy yondashuvlarni joriy etish, ta’lim sifati va samaradorligini
oshirish, yosh avlodni har tomonlama barkamol etib tarbiyalash muhim vazifalardan
hisoblanadi.

Shuningdek, kadrlar salohiyatini yuksaltirish jarayonida innovatsion
texnologiyalarni keng joriy etish, ilm-fan va ishlab chiqarish integratsiyasini
kuchaytirish, uzluksiz ta’lim tizimini rivojlantirish muhim o‘rin tutadi. Bu esa nafaqat
igtisodiy samaradorlikni oshiradi, balki jamiyatda ijtimoiy adolat, barqarorlik va
farovonlikni ta’'minlashga xizmat qiladi.

Guliston davlat pedagogika institutida o‘tkazilayotgan “Uzluksiz ta’lim tizimida
malakali mutaxassislarni tayyorlashning muammo va yechimlari: 5E modeli mohiyati,
xorijiy tajribalar” mavzusidagi respublika ilmiy-amaliy anjuman mazkur yo‘nalishda
olib borilayotgan ilmiy izlanishlarni muhokama qilish, mavjud muammolarni aniglash
va ularning yechimlarini ishlab chiqish uchun muhim ilmiy maydon hisoblanadi.
Ushbu anjuman doirasida kadrlar salohiyatini oshirishning nazariy va amaliy jihatlari,
inson  kapitalini  rivojlantirishning ustuvor yo'nalishlari, ta'lim tizimini

takomillashtirish, zamonaviy boshqaruv mexanizmlarini joriy etish kabi masalalar
keng qamrovda tahlil etiladi.

Mazkur anjuman materiallari wuzluksiz ta’lim tizimida malakali kadrlar
tayyorlashning dolzarb muammolarini chuqur o‘rganish, amaliy tavsiyalar ishlab
chigishda muhim manba bo‘lib xizmat qiladi. Shu jihatdan, mazkur ilmiy-amaliy
anjuman mamlakatimizda malakali kadrlar tayyorlash, zamonaviy yondashuvlar va
xorijiy tajribalar asosida ularning kasbiy kompetentligini rivojlantirish yo‘lida muhim
ahamiyat kasb etadi.

Guliston davlat pedagogika instituti
rektori ]. X.KARSHIBAYEV

Bo‘lajak boshlang‘ich sinf o‘qituvchilarida lingvistik kompetensiyalarni
rivojlantirishning nazariy asoslari
Qayumova Odinaxon Buvarayim qizi
Buxoro innovatsiyalar universiteti o‘qituvchisi
gayumovaodina7 @gmail.com
+998933280211

Annotatsiya. Mazkur maqolada bo‘lajak boshlang‘ich sinf o‘qituvchilarida
lingvistik kompetensiyalarni rivojlantirishning nazariy asoslari tahlil qilinadi.
Lingvistik kompetensiyaning mazmun-mohiyati, uning kasbiy faoliyatdagi ahamiyati
hamda bo‘lajak pedagoglarning til birliklari, nutq madaniyati va kommunikativ
ko‘nikmalarni egallash jarayoniga ta’sir etuvchi omillar yoritilgan. Shuningdek,
bo‘lajak boshlang‘ich sinf o‘qituvchilarining kasbiy tayyorgarligini takomillashtirishda
lingvistik kompetensiyalarni rivojlantirishning o‘rni asoslab berilgan.

Kalit so‘zlar. Lingvistik kompetensiya, pedagogik xususiyatlar, psixologik
xususiyatlar, bo‘lajak o‘gituvchi, boshlang‘ich ta’lim, nutq madaniyati, kommunikativ
kompetensiya, til birliklari, kasbiy tayyorgarlik, ta’lim texnologiyalari, motivatsiya,
pedagogik faoliyat.

Bugungi kunda ta’lim jarayonini zamonaviy yondashuvlar asosida tashkil etish,
ayniqsa, boshlang‘ich ta’'lim bosqichida dars beruvchi o‘qgituvchilarning kasbiy va
lingvistik kompetensiyalarini shakllantirish dolzarb ilmiy-pedagogik muammolardan
biri sifatida namoyon bo‘lmoqda. Til — nafaqat aloga vositasi, balki tafakkur va
madaniyatning ham asosiy ifoda shakli bo‘lib, boshlang'ich sinf o‘quvchilarining nutqiy
rivojlanishi, fikrlash qobiliyati va muloqot madaniyati ustozning tilga oid
kompetensiyasiga bevosita  bogliqdir. Xususan O‘zbekiston  Respublikasi
Prezidentining 2019-yil 8-oktabrdagi PF-5847-son Farmoni talablariga muvofiq
tasdiglangan O‘zbekiston Respublikasi “Oliy ta’'lim tizimini 2030-yilgacha rivojlantirish

Konsepsiyasi” [2] da oliy ta'lim tizimining investitsiyaviy jozibadorligini oshirish,
xalgaro miqyosda tanilishi, va raqobatbardoshligini ta’'minlash maqgsadi ko‘zda
tutilgan. Ushbu magqgsadlarni amalga oshirish uchun maktab ta’limning poydevori
vazifasini bajaruvchi bo‘lajak boshlang‘ich sinf o‘gituvchilarining kasbiy, ijtimoiy,
lingvistik kompetensiyalarini rivojlantirish masalasi hozirgi zamon ta'limi uchun
dolzarb masalalardan biri hisoblanadi. Hozirda bu sohada quyidagi asosiy muammolar
mavjud:

Nazariy-mavhum yondashuvning ustuvorligi. Ko‘plab tadqiqotlarda lingvistik
kompetensiya tushunchasi keng yoritilsa-da, ularning boshlang‘ich sinf o‘qituvchilari
tayyorligiga tatbiq etilishi yetarli darajada ochilmagan. Terminologik chalkashliklar
mavjud: "til kompetensiyasi”, "lingvistik kompetensiya”, "nutqiy kompetensiya"
tushunchalari ayrim manbalarda sinonim sifatida noto‘g'ri qo‘llanilgan.

Bu borada Canale & Swain quyidagicha fikrni ilgari suradi “Lingvistik
kompetensiya — kommunikativ kompetensiyaning bir bo‘lagi ekanini ko‘rsatadi”
[Ommn6oka! MHCTOYHMK CCBUIKM He HaugeH.]. Ba'zi manbalarda “linguistic
competence”, “grammatical competence”, “language competence” bir termin sifatida
ishlatilishi ilmiy noanigliklarga sabab bo‘ladi.

Celce-Murcia o‘zining tadqiqotlarida “Linguistic competence” ba’zan
“grammatical competence” bilan almashtirib yuborilishini tanqid qilgan[Ommuo6ka!
HCcTOYHMK CCBUIKM He HauAeH.]. Bu orqali olim lingvistik kompetensiya tushunchasi
terminologik jihatdan noto‘g‘ri qo‘llanayotganini ko‘rsatadi.

Lingvistik, nutqiy, kommunikativ kompetensiyalar aralash qo‘llanayotganini
ko‘rsatib o‘tadi - D.Kadirova[2]. Olim boshlang‘ich sinf o‘gituvchilari tayyorligida
fonetik, leksik va grammatik kompetensiyalarning chalkash talqgin qilinishini
ko‘rsatgan.

O‘zbek tilshunosligi va pedagogikasida E.G. Azimov va A.N. Shukin metodika
terminlari lug‘atlarida “til kompetensiyasi”, “lingvistik kompetensiya” va “nutqiy
kompetensiya” tushunchalarini ajratib ko‘rsatadi [Omun6ka! UICTOYHUK CCBIJIKHA He
HaugeH.|, biroq ayrim manbalarda ularning noto‘g'ri sinonim sifatida qo‘llanilishi
kuzatiladi.

Tadqiqot davomidagi tahlillar shuni ko‘rsatadiki, lingvistik kompetensiya
masalasi ko‘plab ilmiy tadqiqotlarda nazariy jihatdan keng va batafsil yoritilgan bo‘lsa-
da, ushbu tushunchaning bo‘lajak boshlang‘ich sinf o‘gituvchilarini tayyorlash
jarayoniga amaliy tatbiqi yetarli darajada ochib berilmagan. Aksariyat tadqgiqotlar
lingvistik kompetensiyani umumiy tilshunoslik yoki xorijiy til o‘qitish kontekstida
talqgin qilib, boshlang‘ich ta’lim o‘qituvchisining real kasbiy faoliyati bilan bog‘lashga
kam e’tibor qgaratadi. Natijada lingvistik bilimlar metodik faoliyatga
transformatsiyalanmay, mavhum-nazariy darajada qolib ketmoqda.

Amaliy = mexanizmlarning  yetishmasligi.  Lingvistik ~ kompetensiyani
shakllantirishga xizmat qiladigan metodikalar, mashg‘ulotlar, darsliklar, didaktik

materiallar tizimlashtirilmagan. Boshlang‘ich ta’lim darslarida til bilan ishlash
ko‘nikmalarini kompleks rivojlantirishga yo‘naltirilgan metodik yondashuvlar kam.

Bolajak boshlang‘ich sinf o‘gituvchilarining lingvistik kompetensiyalarini
rivojlantirish zamonaviy pedagogik tayyorgarlik tizimining ustuvor yo‘nalishlaridan
biri hisoblanadi. Ushbu kompetensiya nafaqat til tizimi haqida chuqur bilimga ega
bo‘lish, balki bu bilimlarni turli kommunikativ vaziyatlarda samarali qo‘llay olish,
adabiy til me’yorlariga asoslangan og‘zaki va yozma nutqni shakllantirish, shuningdek,
muloqot madaniyatini yuksak darajada namoyon eta olish salohiyatini ham o‘z ichiga
oladi.

Lingvistik kompetensiyani rivojlantirishning nazariy asoslari qator
yondashuvlarga tayangan holda shakllanadi. Jumladan, kognitiv yondashuv til va
tafakkurning o‘zaro bog'ligligiga asoslanadi, bu esa o‘qituvchilarining til hodisalarini
idrok etish va tahlil qilish qobiliyatini oshirishga xizmat qiladi.

Shu jihatdan olib qaralganda, bo‘lajak boshlang‘ich sinf o‘qituvchisining kasbiy
tayyorgarligida lingvistik kompetensiyani shakllantirishga yo‘naltirilgan nazariy asos
va metodologik yondashuvlar ilmiy-uslubiy jihatdan asoslangan holda rejalashtirilishi
zarur. Bu esa, o0z navbatida, o‘gituvchilarning kasbiy salohiyatini oshirish,
o‘quvchilarda to‘gri va ravon nutgni shakllantirish hamda ona tilining ijtimoiy-
madaniy vazifalarini to‘liq amalga oshirishda muhim ahamiyat kasb etadi.

Xulosa qilib aytganda, bo‘lajak boshlang‘ich sinf o‘gituvchilarida lingvistik
kompetensiyalarni rivojlantirish ularning kasbiy tayyorgarligining muhim tarkibiy
qismi hisoblanadi. Lingvistik kompetensiya pedagogning til me’yorlarini puxta
egallashi, fikrini aniq va ravon ifodalashi, o‘quvchilar bilan samarali muloqot olib
borishi hamda ta’lim jarayonini sifatli tashkil etishiga xizmat qiladi. Ushbu
kompetensiyani shakllantirish jarayoni pedagogik va psixologik omillarning o‘zaro
uyg‘unligiga asoslanib, talabalarning motivatsiyasi, bilish faolligi, mustaqil fikrlashi va
kommunikativ qobiliyatlarini rivojlantirishni talab etadi.

